
Отбасы құндылықтары мен отбасындағы тәрбиенің өзара байланысына құқықтық көзқарас
*
Legal approach to the relationship of family values and upbringing in the family

Аннотация
Отбасылық құндылықтар отбасы ішіндегі салауатты және бақытты қарым-қатынастың негізін құрайды. Бақытты отбасына байланысты құндылықтың бірі – жауапкершілік. Жауапкершілік әр отбасы мүшесінің отбасы өміріне өзара қатысуы мен қосқан үлесінен тұрады. Бұл өз міндеттерін орындауды, басқа отбасы мүшелеріне көмектесуді және олардың шешімдері мен әрекеттері үшін жауапкершілікті қабылдауды қамтиды. Сыйластық – әр отбасы мүшесін жеке тұлға ретінде мойындау, олардың пікірлерін, тілектері мен қажеттіліктеріне құрметпен қарауды қамтиды.

Әрбір ұлттың өз мұрасы болатыны белгілі. Сол мұра ұрпақтан ұрпаққа ілесіп жетуінің сыры неде деген сұрақ туындайды. Оның сырына отбасындағы құнылықтардың тәрбие негізіне айналуында. Ұлттың ұлт болып қалуы, қоғамның ырғақты дамуы, мемлекеттің өркендеуі ең алдымен отбасы тәрбиесіне баланысты. Бала тәрбиесінде отбасылық құндылықтарды дәріптеу мемлекеттік деңгейде қадағалануы тиіс.
Жаңа Қазақстан үшін қазақ өркениетін дамыту, салт-дәстүрін, әдет-ғұрпын, тілін ұлттық құндылықтар аясында кеңейту – өзекті мәселенің бірі. 
Сондықтан алдымызда тұрған үлкен мақсат – ұлттық мұра құндылықтарын қазіргі таңның мәдени жетістіктерімен үйлестіру. Мемлекеттің шаңырағы биік, керегелері тең, уықтары нық болуы үшін ұлттық бағытта тәрбие берудің маңызы жоғары.  
Отбасы – барлығымыздың жүрегімізге ең жақын сөз. Ол – махаббат пен тыныштықтың, мейірім пен жарасымның, қуаныш пен мерекенің мекені. 
Отбасы дегеніміз – бұл шағын мемлекет.    
Отбасы - мемлекеттің іргетасы. 
Отбасы – адам баласының өсіп - өнер,  қанат жайып түлеп ұшатын алтын ұясы. 
«Oтан – отбасынан басталады» дегендей отанды сүю – отбасынан басталатыны рас! Себебі, отбасы – бала тәрбиесінің ең алғашқы баспалдағы. Оның ер жетіп, бойжетіп өсуі, бойындағы алғашқы адамгершілік қасиеттерінің белгілері отбасында қалыптасады. Барлығымызға белгілі –  әлемдегі біздің ең шынайы байлығымыз – ол, әрине біздің отбасымыз. 
Адамзат өміріндегі мейірімділік пен адалдық, адамгершілік пен тектілік секілді асыл қасиеттерді бойына жинайтын жандар, отбасындағы тәрбиеден бастау алады.  Отбасында ата-ана арқылы берілетін тәрбиенің басты мақсаты - баланың жасын, жеке ерекшелігін, психикалық процестерін ескере отырып, өз тегін жалғастыратын лайықты ұрпақ тәрбиелеу[1, 119 б] Қазақ отбасындағы тәрбиенің міндеті - балалардың жеке даралық қасиеттерін қалыптастыруға бағытталған, саналы да парасатты істерге негізделген үздіксіз тәрбиелеу процесі.
Отбасы мәселесін жан-жақты қарастырып, оның түпкі мәнін шешуде ойшылдар мен ғалымдарда ізденіп, тұңғиық ойдың тереңге ұмтылды. Мәселен,  ұстаз атанған Аристотель «Отбасы – адамдардың қарым-қатынастарының ең бірінші түрі және ол –  мемлекеттің бірінші кішігірім бөлігі» деп санаған. Қазақ отбасылық тәрбиесінің теориялық, педагогикалық және психологиялық негіздерін жасауға Ш.Уәлиханов, Ы.Алтынсарин, А.Құнанбаев, А.Байтұрсынов, М.Дулатов, М.Жұмабаев, Ж.Аймауытов т. б. үлкен үлес қосты. Қазақ қауымы, ондағы отбасының тарихы, оның ерекшеліктері, ондағы бала тәрбиесі туралы Х.Арғынбаевтың, С.Мұқановтың, Д.Кішібековтың, С.Кенжеахметұлының, А.Жүнісовтың, Қ.Толыбаевтың, С. Қалиевтың, М.Оразаевтың, М.Смайлованың т.б. еңбектерінде қарастырылған. Ал классикалық неміс философия өкілі Э.Кант отбасы мәселесінде адамдардың құқықтық мәселелеріне көңіл бөлген. И.Фихте «Отбасының негізі – махаббат» десе, Г.Гегель бірінші отбасы мен некенің тарихи формаларын көрсеткен. 
ХІХ ғасырдың екінші жартысында отбасына деген тарихи көзқарасқа ғылыми ізденістер жасалып, қалыптасуға теориялар толықтырыла түсті. Оған 1877 жылғы Л. Морганның «Ежелгі қоғам» кітабында отбасының тарихы, некелік қарым-қатынастар мен экономикалық, әлеуметтік дамуы және қызметін қарастырды.  
Одан кейін маркистік философтар да еңбектер жазды. Ол Ф.Энгельстің 1884 ж. «Отбасының, жеке меншіктің және мемлекеттің шығуы» еңбегі. Онда Ф.Энгельс жанұяны тарихи категория деп қарап, формалардың байланысын, даму жолдарын көрсетті. Француз Ж.Ж.Руссо, швейцарлық И.Г.Песталоцци, орыс педагогтары К.Д.Ушинский, Н.К.Крупская, А.С.Макаренко,т.б. өз еңбектерінде отбасы тәрбиесін талдады. Тіптен ежелгі грек ойшылы Платон да «Адамдар отбасын құру үшін болашақ өмірдегі серігінің қандай отбасынан шыққанын, оның әке-шешесі мен ата-бабаларын жақсы білуі қажет» деген өрелі ой айтқан екен. 
Алғаш дүние есігін ашқанымызда өмірдің салқынын сездірмей, аялы алақан мен жүректің шуағына бөлейтін де, қабырғамыз қатайып, буынымыз бекиді [2, 95 б] Ата-анамыздың қамқорлығы мен тәрбиесімен өмірдің заңына қарсы тұруды да меңгереміз.
Отбасында балалық еркелігімізді көтеріп, қауіп пен қатерден қорғап, бар жағдайымызда асыраушымыз болса, ержеткенде қуанғанда бөлісіп, қиналғанда дем беретін, адал ақылшымыз әрі жақын досымызға айналады. Ал қартайғанда еңбегіміз бен төккен теріміздің қайтарымы боп қамқоршымыз болмақ. Адамның жер басып өмір сүруі, қоғаммен араласуы, еңбек етуі, нығметке бөленуі тікелей отбасымен байланысты. Өйткені қандай адам болмағымыз, жағымды не жағымсыз мінездерге ие болуымыз, өмірдің қатал сынында сыр бермей, сыбағамызды ала алуымыздың да түпкі мәні отбасыға келіп тіреледі. 
Ұлттық дәстүрден қол үзу тәрбиенің қол үзуге әкелетінін, ұрпақтар байланысы мен сабақтастығын бұзатынын, адамгершіліктің құлдырауын, еңбектің тәрбиелік мәнін құнсыздандыратынын тарихи тәжірибе қуаттап отыр. Демек, отбасы педагогикасымен байланысты мәселелердің маңызы ерекше. Отбасы бізге күш пен бізге сенімділік пен өмір үйрететін сабақтардан сүрінбей өтуге көмектеседі, ұлттық құндылыққа баулыйды. Бір сөзбен айтқанда, отбасы - рөлі бөлінген қоғамның моделі болады. Демек, отбасы – бала бойында ұлттық құндылықтарды қалыптастыру бұлағы мен бастауы. 
Әр үйде балалар санасына ұлттық құндылықтық көзқарас жүйесін, салт-дәстүрді, әдет-ғұрыпты, даналық сөздерді, тыйым сөздерді, тәрбиелік мәні жоғары үлгілерін сіңіретін де отбасы.
Қазақ халқының ұлттық тәрбиесі – әлемде теңдесі жоқ тәрбие. Жалпы «ұлттық» деген сөздің астарында елге-жерге, тілімізге, дінімізге деген құрметте жатыр. 
Рухы асқақ, іргесі берік ел боламыз десек, ең бастысы, ұрпақ тәрбиесі мен біліміне сергек қарауымыз қажет. Бұл жөнінде Абай атамыз: «Балаға мінез үш алуан адамнан жұғады: бірінші – ата-анасынан, екіншісі – ұстазынан, үшіншісі – құрбысынан», – деген екен. Ұлттық тәрбие атауын алғаш әдеби-педагогикалық оқулықтарға енгiзген М. Жұмабаев болды. 
 Қазіргі таңда әлемдік жаһандану үдерісінің ұлттық мәдениетке, дәстүрлі ұлттық құндылықтарға тигізетін кері ықпалы күшейді. Қоғамымызда осындай үдерістердің үдеуі салдарынан жас буын жат елдің мәдениетіне еліктеп, сан ғасырлық ата дәстүрлерімізді, ұлттық құндылықтарымызды ұмыта бастады. Осыған орай жас ұрпақты ұлттық құнды​лықтарымызды бағалауға, оларды сақтай отырып, келер ұрпаққа жеткізуге тәрбиелеу бүгінгі таңның өзекті мәселесі[3, 62 б]
Адалдықпен бала-шағаның қамын ойлаудың өзі ұлттық сананың айқын бір көрінісі, естілік келбеті. Есті адам ұрпағының қамын ойлап, елдік санаға қызмет етеді. Қазақ тарихындағы Батырлық рухтың үлгісі ата-баба-әке тәрбиесінен бастау алғандығы шындық. Ахмет Байтұрсынұлы «елде жоқ рух ақын сөзінде қайдан болсын» дегендей, елде рух болу үшін отбасы мүшелерінің бойында рух болу керек.
Жас ұрпақ тәрбиесінде теңдік, үйлесімділік құндылықтары болуы маңызды. Яғни олар өсу, есею кезінде ақ сүт берген ата-анасымен, ұстазбен де үйлесімде болуы тиіс. Сонда тұлғада ұлттық рухани қасиеттер бірте-бірте қалыптасары сөзсіз. Тұлғадағы рухани құндылықтарды қалыптастыру көзіне;
- отбасы, 
- әулет, 
- әлеуметтік орта,
- мемлекет болады.
Ұлтық құндылықта;
- ұлттық салт-сана, 
- ұлт алдындағы міндет, 
- парыз, 
- намыс, 
- ұлттық рух, 
- ұлттық салт-дәстүр, 
- тұлғадағы ұлттық құндылықтың ең жоғарғы көрсеткіші. 
Ұлттық құндылық бір ұлтқа ғана, сол ұлт азаматына тән, адами қадір-қасиет, яғни ғасырлар бойы жинақтаған ұлттық рухани және материалдық құндылықтар. Оларға біздегі меймандостық, кісілік, сыйластық, имандылық, кішіпейілділік, салауаттылық, қайырымдылық, ізгілік, еркіндік, өнерпаздық, сыпайылық, мәдениеттілік, шығармашылық, рухани байлық, махаббат сынды адам бойында болған да болатын қасиеттеріміз жатады.  
Кез-келген ұлттың құндылықтар сипаты бес қағидаға келіп тіреледі: 
- Біріншісі – тілі, 
- екіншісі – діні, 
- үшіншісі – дәстүрі, 
- төртіншісі – тарихы, 
- бесінші – атамекені. 
Адам бойындағы құндылықтар – шынайы болады, ол адамға тәуелді емес, ол ең алдымен адамның санасында орын алады. Құндылықтарды сезім арқылы қабылдап, тек санамен түсінуге болады, нәтижесінде тұлға құндылықты өзінде игереді, соған сай әрекет етеді. 
Өз ұлтын қадірлеп, қастерлеген, ұлт қадірін білген  Ж.Аймауытов: «Мен халыққа кіндігіммен байланып қалғанмын. Оны үзе алмаймын. Үзу қолымнан келмейді» - дейді. Бұл дегеніміз кез-келгеніміздің тағдыры, тәрбиесі күллі ұлттың тәрбиесіне байлаулы дегеніміз. 
Ұлттық тәрбие – жалпы адамзаттықты ұлттық пен бірлікте ұштастыратын азаматтарды, ұлт мүшелерін қалыптастыру; мәдениет, тілді білуімен қатар ол қазіргі білімді де меңгеруі тиіс. Үлгі- өнеге - жеке адамның басқаға үлгі көрсетіп, өнегесін үйретуі. Жеке тұлғаның білімділігі, еңбекқорлығы, имандылығы, үлгілі мінезқұлқы жастарға үлгі-өнеге болады [4, 58]. Сондықтан, әрбір ата-ана өзінің баласын білімді, мәдениетті, жан-жақты етіп тәрбиелеуге міндетті. Барлық мәселе ата-аналармен, жеке тұлғалармен, мемлекеттік орган, мемлекеттік ұйымдармен бірлесе шешіледі. 
Қазіргі заманда да бір типті отбасы жоқ. Отбасылық қатынастардың формалары түрліше болуы, қоғамның даму дәрежесінде, ондағы қоғамдық қатынастардың сипатымен анықталады. Сондықтан діни көзқарас пен ұлттық салт-дәстүрге, адамдардың таным мен түйсігіне орай отбасылардың өзгеше болуы – табиғи заңдылық.
Отбасында ата-ана арқылы берілетін тәрбиенің басты мақсаты - баланың жасын, жеке ерекшелігін, психикалық процестерін ескере отырып, өз тегін жалғастыратын лайықты ұрпақ тәрбиелеу. 
Қазақ отбасындағы тәрбиенің міндеті - балалардың жеке даралық қасиеттерін қалыптастыруға бағытталған, саналы да парасатты істерге негізделген үздіксіз тәрбиелеу процесі. 
Отбасы - қай кезде де жеке құндылықтарды қалыптастырудың қайнар көзі, адам тәрбиесінің бастауы, әрбір үйде бала санасына ұлттық құндылықтарды, салт-дәстүр мен әдет-ғұрыпты, даналық сөздерді, тәрбиені сіңіретін тек отбасы. 
Ұлттық тәрбие туралы идея бүгінгі күн талабы мен өмірлік қажеттіліктен туындап отыр. Қазақ елінің әлемдік кеңістікте өз жолын таңдауы әрбір қазақтың емін-еркін өмір сүруінің кепілі. Ол сөзсіз ұрпақтар қамы деген ұғыммен үндеседі. Ел болу, мемлекет құру сонау түркі заманынан желісі үзілмей келе жатқан ұлттық арман-аңсар. Ел болу – болашаққа ашылған даңғыл жол. Сол болашаққа ашылған даңғыл жолды ұлттық тәрбие арқылы жүруді үйренсек, ешкімнен кем болмайтынымыз анық.
Қазақ даналығы айтқандай, «Ұяда не көрсең ұшқанда соны ілерсің». Сонымен, отбасы құндылығын сақтау әрі оны кейінгі ұрпаққа аманаттау қазақ өркениетінің темірқазығы болып табылады [5]. Осы негізде отбасынан жалғасын табатын құндылықтар негіздерін ұмыт қалдырмай, жаңғыра түсейік, рухани болмысымызды жоғалтпайық!  

